
ILG‘'OR QARASHLI ZAMONAVIY
MUTAXASSIS

(50 zboshi 0‘rnida)

Davrlar ozgarar ekan, uni san’at-u adabiyotda aks etti-
rish yo'llari, usullari ham evrilishlarga proporsional ravishda
o‘zgarib, sayqallanib boradi. Bu — qonuniyat. Shu ma’no-
da eng so'nggi ozgarishlar Mustagqillik davriga to‘g‘ri keldi.
O‘zgarishlar badiiy matnning shakl va mazmuniga jiddiy
ta’sir ko‘rsatdi.

Ungacha shakl va mazmundagi ilk yirik evrilishlar ja-
didlar adabiyotida, xususan, she’riyatida amalga oshirilgan
edi. Natijada asrlar davomida amal qilib kelingan poetik
kanonlar jiddiy tahrirga uchrab, o‘zgargan mazmun-mobhi-
yatga mos shakliy izlanishlar davri boshlab berilgandi. Izla-
nishlarning eng muhim qirralaridan biri, shubhasiz, she’r-
ning ritmik-intonatsion sathi, poetik ifoda yo‘sini va sub-
yektiv tashkillanishda sodir bo‘ldi.

Istiglol davrida ana shu evrilishlar, mazmun va shaklda-
gi siljishlar turli darajalarda davom etdi. Badiiy adabiyotda,
jumladan, she’riyatda g‘oyaviy-uslubiy izlanishlar, yangicha
ohanglar va shakliy o‘zgarishlar, milliy adabiy an’analarni
jjodiy ozlashtirish, jahon she’riyati tajribalaridan unumli
foydalanish tobora yagqol namoyon bo‘ldi. Mavzu va g‘oya

mushtarakligi, tasvir hamda ifoda vositalari, lirik qgahramon

talqini, asar badiiyati, shuningdek, janriy o‘ziga xosligi kabi

masalalarni tadqiq etish esa hozirgi o‘zbek adabiyotshunos-
ligining dolzarb vazifalaridan sanaladi.

Bulardan tashqari, zamonaviy o‘zbek she’riyatida badi-
iy tafakkurdagi evrilishlar natijasida janr chegaralarining
buzilishi janrlar modifikatsiyasi hodisasini yuzaga chiqardi.
Shavkat Rahmon, Bahrom Ro‘zimuhammad, Faxriyor, Ab-
duvali Qutbiddin, Aziz Said, Nodira Afoqova kabi shoirlar-
ning ijodidagi janriy rang-baranglik alohida ahamiyatga ega.

Istiglol davri she’riyatining 2000-yillargacha bo‘lgan
qismi shu kungacha ko‘p marta tadqiq etilgan bo‘lsa-da, ke-
chayotgan hodisalarni adabiy-nazariy, badiiy-estetik nuqtai
nazardan tahlil qilish, she’riyatdagi modifikatsiya hodisasini
atroflicha o‘rganish bugungi adabiy jarayon uchun g'oyat
ahamiyatlidir. Mamiraliyev Quvonchning “Istiglol davri
o‘zbek she’riyatida janrlar modifikatsiyasi” mavzusidagi mo-
nografiyasi ana shu dolzarb va muhim masalaga qaratilgani
bilan e’tibor tortadi.

Ishning “She’riy janrlarning yangilanishi va tadrijiy
takomili” deb nomlangan birinchi bobida Istiglol davrida
she’riy janrlarning o‘rganilishi, tasniflanishi, internet ada-
biyoti shakllanishining ahamiyati kabi masalalar nazariy
jihatdan tadqiq qilingan. O‘zbek she’riyatining o‘ziga xos
xususiyatlari, tafakkur tarzining yangi qiyofasi, modifikatsi-
ya hodisasining paydo bo'lish omillari va o'ziga xosliklari,
jumladan, she’riyatda sifat o‘zgarishlarini vujudga kelishi,
zamonaviy she’riyatning o‘ziga xos tamoyillarini belgilash
muhim ahamiyatga egaligi tahlil gilingan.

“Istiglol davri o‘zbek she’riyati va badiiy tafakkurdagi

evrilishlar” nomli ikkinchi bobda davr she’riyatida mumtoz

4



afﬁq/(ﬂ/ davii o'zbek she riyatida janrlar modifibatsiyasi

ohanglar va zamonaviy shakllar qorishuvi natijasida vujudga
kelgan modifikatsiya hodisasi hagida mulohaza yuritilgan.
Mumtoz Sharq nazmi, an’analarning zamonga mos tarzda
o‘zgarib borishi natijasida she’riy janrlarning mutatsiyaga
uchrashi kabi nazariy qarashlar tahlil gilingan. Bundan tash-
qari, Istiqlol davri she’riyatida folklorizmning o‘rni masalasi
ham ochib berilgan.

Uchinchi bob “She’riy janrlar tabiatidagi yangilanish-
lar” deb nomlanib, zamonaviy o‘zbek she’riyatida ijodiy an’-
ana va yangilanishlar, shakl va mazmundagi o‘zgarishlar, an’a-
nalardan unumli foydalangan holda yangiliklarga boy intel-
lektual-falsafiy she’riyat yaratish, jjodiy-eksperiment tarzida
maydonga kelgan ignabarg, uchchanogq;, figra, tasbeh, qgayir-
ma, eshsonet, beshnavo kabi individual janrlar haqida fikr
yuritilgan. She’r ifodasida shakllar orqali ramziy fikr aytish,
qorishiq san’at turlarining namoyon bo'lishi haqgida o‘rinli
mulohazalar bayon qilingan.

Tadqiqotchi mavzuga alogador ko‘plab ilmiy-badiiy
manbalarni chuqur o‘rgangan va bu borada o‘zigacha bildi-
rilgan fikr-mulohazalarni umumlashtirib, mavzuni yoritish
davomida muhim nazariy xulosalarga kela olgan. Bino-
barin, mazkur monografiyaning asosiy tahliliy xulosalari va
umumlashmalari zamonaviy o‘zbek she’riyati bilan bog‘liq
masalalarni o‘rganishda oziga xos nazariy ahamiyat kasb eta-
di, deb o‘ylayman.

Quvonchbek o'z ustida ko‘p va xo‘p ishlaydi. U o‘zini
mutaxassis sifatida bugungi zamon talablariga mos ravishda
yetishtirib kelmoqda, xususan, u sohani yaxshi biladi, ingliz
ilmiy tilini puxta egallagan, internet bilan malakali ishlash
ko‘nikmasini hosil qilgan, shuningdek, adabiyotshunoslik

yonalishida dunyodagi turli ilmiy markazlar bilan mus-

tahkam aloga o‘rnatgan va hokazo. Demak, Quvonchbek
Mamiraliyev siymosida o‘zbek adabiyotshunosligi, xusu-
san, she’rshunosligi kelajagi uchun har tomonlama ilgor,
zamonaviy mutaxassis shakllanib kelmoqda, deya bemalol
ayta olamiz.

Ulug‘bek HAMDAMOYV,
filologiya fanlari doktori, professor
2024-yil

o‘zbek tili va adabiyoti universitetini tashkil etish to‘grisi-

2. Mupsuées III.M. Agabuér Ba canbat, MajaHUATHU

